
nanak pingbagan kk’man ru qghuniq ga galang Tayal

ita ccquliq na tayal ga, qqhuniq na rrgyax sqyanux ta, skahul ta qqnxan
roq ki ryax na cinbwanan Imamu bway, tmubux, miyup rgyax musa gmalup,
musa Imamu kk’man, pisan nqa sina, yahux, yahox balay, mala, kbakit pori
gwayni sramat ru alang ayang, gabax ganiy ga, giwan rramat ccquliq na
ttayal.

ita tayal ga, scimu ta uyi ayang na kk’man, pisan nqga maqaw, tana, tluy
bgci ga pganiq llaqi, sskwan na ggiri gsya, qsahuy bqni blhuy alan pga na
kkneril, gamil gwani kblayun qqaya na cinninun, wayay na kgiy alan cinun
lukus, ghuniq qalux sccu boyax mrusa... gabax ganiy ga, giwan snku qutux
nanak na pingbagan tunux ttayal.

maki kinnalay nha minnanak gqgaya pcisan llaqi cyunga, pisan nqa
qgoyax ki lkus skbalay nha tepu, s’agan nha bswaw ru gsahuy bqni na ghuniq
boliq, galan nha lokah m’bu baliq nya, shap nha bway ghuniq ki bqci kmit,
ima mstun kinbalay in1 psqit pilax pspung, magan gamil k’man na kibik ki
Ibak Imiquy msqun miyup mtlubux, memaw si pi... pi... hngiyang mlawa,

gabax qqaya pzi’un na llaqi ttayal cyunga ga, lungun ru pgasun calay.

maki uyi pingbagn bnheci ta cyunga alan nha i1yu kk’man, k’man
llaya ga pkblaq llamu kinmxal, yan nqa mngihuy ki mxal hwinuk, mxal hbu,
qilis cinnakuy, Kitan ga tangux yahux ru yahux thkun ayang, thuyay pbasaw
sqwawan, magan qilis uyiy ga, tanguw Imiquy ini ga gesuw squnun tmmag,
s’umuk sqa qilis Iga, ini htuw ramu nya la.

ita tayal hiya ga, qabax qqhuniq ki kk’man ganiy ga, spglux nha
nniqun, plkusun, kki’an, mtiywaw, mcisan, pphgup, nanu qabax kinblegan
nya qaniy ga, nyan thuyay skblaq gabax llagi na kinbahan, blequn psbaq ru
mlahang, thuyay *mubuy, ini cbalay bahiy mungi gqabax snbil pinsbaq na
binheci ta.

kinbaqan qghoniq ki k’man qa Tayal ani, si sey maha qani ga kinbagan
bnheci na Tayal calay. qani ga yaw na qnxan ta, qnyatay ta psbaq laqi
kinbahan ta, sig a pinbuyan ta calay yaw qani bleqaw ta sbaq lhga, psnonay
ta maki pktayux royiq na Tayal qabax llaqi ta. musa naha gbagun qghoniq ki
k’man ga maki p’aray yaw ita Tayal. hiya ga musa prkyas yaw na pphgupan

ro iyu yunga nya ryax.

